
Bengkel dimulakan dengan ucapan alu-aluan
daripada Ketua Projek, Puan Noraini Sa’ait, dan
diteruskan dengan sesi pertama, "Pengenalan
kepada Canva," yang disampaikan oleh pelajar
saudari Fadzreen Mustapha dan saudara
Muhammad Aiman Afiq Muhammad Asin. Sesi kedua
diteruskan dengan topik "Pengenalan kepada TikTok
sebagai Medium Pemasaran," yang disampaikan
oleh saudara Awang Razin Awg Baderulhisam. 

NEWS   AND ARTICLES

Penulis: Noraini Sa’ait, Siti Farah Lajim, Agnes Kanyan, Dr.Yusman Yacob 
               dan Pengiran Saifudzin Pengiran Mahtar

BENGKEL DIGITAL MARKETING:
PENGGUNAAN CANVA DAN TIKTOK

Pada 7 Ogos 2024, Bengkel Digital Marketing:
Penggunaan Canva dan TikTok dalam perniagaan
telah diadakan di Universiti Teknologi MARA (UiTM)
Cawangan Sarawak, Kampus Mukah. Program ini
menyasarkan penyertaan komuniti Mukah,
terutamanya usahawan produk berasaskan sagu.
Seramai enam orang pelajar dan empat orang staf
telah turut serta dalam menjayakan program ini.
Bengkel ini diadakan sebagai sebahagian daripada
program Impact Digital Community Tourism (IDCT),
di mana pelajar yang terlibat berkongsi
pengetahuan dan pengalaman mereka dalam
penggunaan Canva dan TikTok kepada para
peserta. Ini selaras dengan pencapaian salah satu
objektif program iaitu pemindahan dan perkongsian
pengetahuan kepada komuniti.

Ketiga-tiga pelajar ini merupakan pelajar Diploma
Pengajian Perniagaan yang telah menerima latihan
dan pendedahan melalui subjek-subjek berkaitan
serta sesi bootcamp yang dianjurkan semasa
penganjuran IDCT 2023. Bengkel Digital Marketing ini
berlangsung dengan lancar dan menerima
maklum balas positif daripada para peserta.

Program ini turut mendapat kunjungan Penolong
Rektor Universiti Teknologi MARA (UiTM) Cawangan
Sarawak, Kampus Mukah, Dr. Abdul Jabbar
Abdullah, yang meluangkan masa untuk meninjau
pelaksanaan bengkel. Diharapkan program
seumpama ini dapat dianjurkan lagi pada masa
hadapan, untuk memanfaatkan ilmu yang
dipelajari oleh pelajar UiTM Cawangan Sarawak,
Kampus Mukah, dalam membantu komuniti
setempat.

Poster hebahan program

Bersama peserta Bengkel Digital Marketing

Sesi perkongsian antara
pelajar dan peserta program


